Francisco Dubert Garcia (1999): Aspectos do galego de Santiago de
Compostela. Anexo 44 de Verba. Santiago de Compostela:
Universidade. 249 p.

A investigacion universitaria sobre a lingua galega tivo unha marcada
inclinacion, sobre todo nos seus primeiros tempos, cara 4 dialectoloxia. Esta
orientacion obedecia as circunstancias historicas: eran os traballos que se ne-
cesitaban para describi-la lingua falada e, a partir de ai, elaborar instrumentos
lingiiisticos (vocabularios, métodos, gramaticas, diccionarios...) que contri-
buisen 4 normalizacién social do galego. Nese pulo producironse moitas
memorias de licenciatura e varias teses de doutoramento; eran as cofiecidas
coloquialmente entre os lingiiistas como “teses de fala”, e que comprendian
xeralmente unha descricion mais ou menos detallada da compofiente foénica
(cunha parte de fonética histérica) e da morfoloxia nominal e verbal. Sirvan
como exemplos diias das mais ricas en informacions lingiiisticas, a de Santa-
marina (1973) e Porto Dapena (presentada en 1971, publicada en 1977).

Pasada a década dos anos 70, a lingiiistica galega diversificouse, para
atender novas necesidades. Os principais aspectos da variacion local estaban
recollidos no Atlas Lingiiistico Galego, que se empezou a publicar mais tarde
(Instituto da Lingua Galega 1990-1995), polo que se foron deixando de pro-
ducir estudios baseados no galego falado, fora dalgin traballo especifico ou
dalgunha memoria de licenciatura. A Unica “tese de fala” presentada despois
dos primeiros anos 80 (Regueira 1989) mantén ainda no fundamental a es-
tructura dos modelos anteriores, pero xa presenta un contido diferente porque
estaba destinada a completa-la descricion gramatical do galego. A partir deses
anos foise estendendo a impresion inxustificada de que a dialectoloxia da
lingua galega ¢ unha vea esgotada. Pero o feito de que existan estudios
dialectoloxicos de excelente calidade non quere dicir que non se poidan (e
deban) producir traballos innovadores neste eido. Unha proba ¢ o libro de
Dubert Garcia que estamos a comentar.

Aspectos do galego de Santiago de Compostela é unha version algo
retocada da tese de doutoramento do autor, presentada en 1998 na
Universidade de Santiago de Compostela. Despois dunha introduccion
(seccion A, pp. 15-27), que comprende unha pequena descricion do marco
historico e social da area estudiada e unha breve exposicion dos presupostos
tedricos e da metodoloxia utilizada, o traballo dividese en diias grandes partes:
o “Sistema fonoldxico” (seccion B, pp. 29-77) e “Morfoloxia e sintaxe”
(seccion C, pp. 79-233), para rematar cunhas “Conclusions” (secciéon D, pp.
235-241) e coa bibliografia. A seccion C, a mais extensa, estd dividida
segundo as clases de palabras tradicionais, ¢ atende fundamentalmente a
cuestions de morfoloxia.

Pola informacion lingiiistica contida, polo método de recollida e tra-
tamento dos materiais lingiiisticos e pola sua estructura, este traballo presén-
tase como unha continuacién das “teses de fala” aludidas mais arriba. Segundo
o autor, “este traballo ten, ante todo, un interese descritivo, e a este interese
subordinanse tddolos outros recursos tedricos que empreguemos” (p. 16). Os
dous obxectivos principais son: “enriquecer o extenso cofiecemento que xa
posuimos da variacion dialectal do galego” e tamén “abrir novos camiflos nos
modos de descricién da variacion dialectal do galego” (p. 16). Ambos se ven
satisfeitos sobradamente. Por unha parte, o lector interesado encontrard
detalladas descricions do comportamento fonico e morfoldxico dos falantes
santiagueses. E por outra, incorpora elementos novos relevantes.

Nas “teses de fala” anteriores, seguindo os procedementos da dialecto-
loxia tradicional, buscdbase a informacién dos falantes mais “puros” ou
enxebres, menos contaminados polas influencias exteriores e pola cultura ur-
bana moderna. Por esa razon seleccionabanse informantes de certa idade, cun
nivel de escolarizacion reducido e que naceran e viviran toda ou case toda a
sta vida no lugar. Este perfil convifia de maneira moi especial 6s dialectélogos
galegos, que procuraban materiais lingiiisticos que tivesen a menor influencia
posible do espaiiol. Isto respondia, daquela, as necesidades do momento, de
acordo co criterio purista que preside a codificacion do estandar galego.
Daquela, os espacios urbanos, mais ou menos castelanizados, non interesaban
de maneira especial 6 lingiiista. A realidade lingiiistica que se describia
aparecia asi mais homoxénea, atendendo 4 capa de poboacién que presentaba
unha maior enxebreza, pero en pago resultaba simplificada, xa que se
eliminaba a variacion social, etaria ou de tipo de habitat.

Xustamente neste aspecto ¢ onde encontramos unha das innovacions
mais suxestivas deste traballo. Francisco Dubert escolle informantes con ida-
des comprendidas entre os 16 e os 82 anos, con diferentes graos de instruccion
escolar (desde informantes analfabetos ata outros con estudios universitarios)
e, sobre todo, inclie un numero importante de falantes do medio urbano. Este
abano de informantes permitelle efectuar numerosas e interesantes
observacions sobre a variacion lingiiistica entre os ambitos rural e urbano e
entre os diferentes grupos etarios, enriquecendo a descricion lingiiistica con
observacions sobre a asociacion de certos trazos con determinados grupos
sociais, como as aspiracions (p. 73), a labializacion das vocais atonas (p. 40),
a paragoxe e a epéntese (p. 41), os plurais do tipo animais (p. 95-96), a termi-
nacion -dade (p. 103), a forma do artigo -lo(s), -la(s) (p. 108-109), certas
colocacions do pronome persoal atono (p. 162), a variante preposicional para
(p. 229-230), etc. O longo de todo o libro pode rastrexarse tamén a influencia,
xa notable, do modelo estandar do galego sobre o repertorio lingiiistico de cer-
tos grupos urbanos.

Tal vez un dos poucos reproches que lle poidamos facer a este traballo
sexa o de tratar de maneira relativamente marxinal este tipo de datos. O autor
dalle preferencia 4 variacion diatdpica e a4 descricion das diferentes variantes
encontradas, manténdose nunha lifia mais achegada 6s traballos previos sobre
o galego doutras comarcas. Ainda asi, apunta numerosas informacions que fan

desexar un traballo de dialectoloxia social no concello de Santiago de
Compostela.

Fronte 4s descricions da fala viva realizadas anteriormente, nas que
predomina unha concepcion estructuralista clasica da lingua, Dubert presenta
unha descricién do sistema lingiiistico realizada desde perspectiva xerativa,
que o autor se esforza en conciliar coas ideas e os procedementos desenvolvi-
dos pola dialectoloxia e a sociolingiiistica variacionista (coma os mostrados en
Chambers e Trudgill 1980). Mais conxugar ambas perspectivas non resulta
doado, xa que a gramatica xerativa e os estudios sobre a variacion obedecen a
obxectivos diferentes e a achegamentos 6 feito lingiistico realizados desde
presupostos non coincidentes. Non se dispon dun modelo tedrico e dun apa-
rello expresivo capaz de explicar asemade ambos aspectos do funcionamento
do(s) codigo(s) lingiiistico(s) na comunicacion na sociedade. Dubert trata de
establecer unha ponte, partindo “de que cada individuo ten interiorizada unha
gramatica, e esa gramatica contén formas en variacion; polo tanto, e desde un
punto de vista absolutamente sincrénico, non se dan interferencias entre
linguas funcionais, senén uso de distintas posibilidades que a gramatica lle
ofrece ¢ falante” (p. 19). A partir de ai establece regras que permiten deriva-las
variantes observadas a partir de bases abstractas unitarias para cada falante,
coma a que deriva opcionalmente os segmentos /s/ ¢ /T/ a partir dun /T/
subxacente (p. 64), ou a que considera as formas ermdn e ermano como
variantes dunha mesma variable morfoléxica (p. 91), entre outras varias. O
meu modo de ver, o presuposto dunha unica gramatica a disposicion de cada
falante estd insuficientemente xustificado, e por outro lado conduce a ter que
establecer numerosas regras arbitrarias que configuran unha gramatica moi
pouco restricta.

Non obstante, estes aspectos non impiden o aproveitamento desta de-
tallada e completa descricion da variacion diatopica e das moi suxestivas in-
formacions sobre a variacion social e etaria da lingua galega no concello de
Santiago de Compostela, que pode ser unha das areas xeograficas en que estas
variacions son mais ricas e complexas no momento actual.

